
MINUTI 

 

KAMRA TAD-DEPUTATI 

 

IL-ĦMISTAX-IL PARLAMENT 

 

SEDUTA NRU 18 

 

It-Tnejn, 5 ta’ Ottubru 2026 

 

Il-Kamra tad-Deputati ltaqgħet fis-Sala tal-Parlament, il-Belt Valletta, fl-4.02 p.m. 

 

Id-Deputy Speaker, l-Onor. Bernard Grech, ippreseda. 

 

 

PREŻENTI 

 

Il-Ministru għal Għawdex l-Onor. Clint Camilleri u l-Ministru għall-Ugwaljanza u d-Drittijiet Ċivili l-

Onor. Rosianne Cutajar kienu msiefra fuq xogħol tal-Gvern. 

 

L-Onor. Bernice Bonello u l-Onor. Deborah Schembri kienu msiefra fuq xogħol parlamentari. 

 

 

TALBA 

 

L-Iskrivan tal-Kamra qalet it-talba. 

 

 

MINUTI 

 

Il-Minuti tas-Seduta Nru 17 li saret fl-4 ta’ Settembru 2026 kienu kkonfermati. 

 

 

INFORMAZZJONI MIS-SEDJA 

 

Id-Deputy Speaker qiegħed fuq il-Mejda tal-Kamra: 

 

P.L. 304  L-Ombudsplan għas-sena 2027 ai termini tas-subartikolu 10(4) tal-Att dwar l-

Ombudsman; 

 

P.L. 305 Rapport maħruġ mill-Coordination and Implementation Division fi ħdan l-Uffiċċju tas-

Segretarju Permanenti Ewlieni fl-Uffiċċju tal-Prim Ministru bl-isem Governance 

Action on the NAO’s Annual report on Public Accounts 2024 and other NAO Reports 

2025;  

 

P.L. 306 Rapport dwar il-parteċipazzjoni tad-Deputy Speaker l-Onor. Bernard Grech fid-19-il 

Konferenza tal-Presidenti tal-Parlament tal-Istati Żgħar Ewropej li saret f’Andorra fl-

14 u l-15 ta’ Settembru 2026; 

  

P.L. 307 Sentenza mogħtija mill-Qorti Ċivili Prim’ Awla (Sede Kostituzzjonali) fil-kawża bl-

ismijiet Carmen Scicluna et vs John Magro et bir-referenza 11/2025 JVC datata 24 ta’ 

Ġunju 2026, flimkien ma’ ċertifikat li s-sentenza ma ġietx appellata datat 27 ta’ Lulju 

2026, mibgħuta lis-Sedja għall-finijiet ta’ artikolu 242(1) tal-Kodiċi ta’ 

Organizzazzjoni u Proċedura Ċivili; u 

P.L. 308 Sentenza mogħtija mill-Qorti Ċivili Prim’ Awla (Sede Kostituzzjonali) fil-kawża bl-

ismijiet George Vella vs Emanuela sive Lilian Cauchi et  bir-referenza 219/2025 LM 

datata 8 ta’ Lulju 2026, flimkien ma’ ċertifikat li s-sentenza ma ġietx appellata datat 22 

ta’ Settembru 2026, mibgħuta lis-Sedja għall-finijiet ta’ artikolu 242(1) tal-Kodiċi ta’ 

Organizzazzjoni u Proċedura Ċivili.  

  

 

MISTOQSIJIET  

 

Mistoqsijiet ġew magħmula u mogħtija tweġiba.  

 

Fl-4.31 p.m. l-aħħar mistoqsija kienet numru 531 u l-mistoqsijiet l-oħra kollha li dehru fuq l-aġenda 

ngħataw tweġiba bil-miktub. 

 

 

TQEGĦID TA’ KARTI 

 

Il-Ministru għall-Akkomodazzjoni u l-Artijiet, l-Onor. Owen Bonnici, qiegħed fuq il-Mejda tal-Kamra 

 

P.L. 309 Tabella li turi n-numru ta’ persuni ta’ 60 sena jew iktar li qegħdin fuq il-lista ta’ stennija 

għal akkomodazzjoni soċjali, maqsuma skont il-lokalità, bi tweġiba għall-mistoqsija 

parlamentari 1783;  

 

P.L. 310 Tabella li turi n-numru ta’ persuni ta’ 60 sena jew aktar li ngħataw akkomodazzjoni 

soċjali fil-perjodu bejn Jannar 2021 u Settembru 2026, bi tweġiba għall-mistoqsija 

parlamentari 1784; 

 

f’isem id-Deputat Prim Ministru u Ministru għas-Saħħa qiegħed fuq il-Mejda tal-Kamra: 

 

P.L. 311 Tabelli li juru tagħrif dwar l-għadd ta’ persuni li ngħataw first appointments fi ħdan il-

Community Mental Health Services fil-perjodu bejn l-2021 u l-2025 maqsuma skont 

il-Mental Health Clinic ta’ Ħal Qormi, Bormla, Paola, Mosta, Qawra, Floriana u 

Imtarfa, bi tweġiba għall-mistoqsija parlamentari numru 1723; 

 

P.L. 312 Tabella li turi n-numru ta’ każijiet ġodda riferuti miċ-Child and Adolescent Services 

(CAYS), li qabel kien magħruf bħala Child and Younf People’s Services (CYPS), fil-

perjodu bejn l-2016 u l-2025 maqsuma skont il-ġeneru, bi tweġiba għall-mistoqsija 

parlamentari numru 1727;  

 

f’isem il-Ministru għall-Infrastruttura, l-Ippjanar u x-Xogħol qiegħed fuq il-Mejda tal-Kamra: 

 

P.L. 313 Tabelli li juru l-għadd ta’ spezzjonijiet u investigazzjonijiet li twettqu mil-Law 

Compliance Unit ta’ Jobsplus fil-perjodu bejn Jannar 2024 u Awwissu 2026, bi 

tweġiba għall-mistoqsija parlamentari 2528; 

 

f’isem il-Ministru għall-Enerġija, l-Ambjent u r-Riġenerazzjoni tal-Port il-Kbir qiegħed fuq il-Mejda 

tal-Kamra: 

 

P.L. 314 Avviż Legali Nru 253 tal-2026 – Regolamenti tal-2026 li jemendaw ir-Regolamenti 

dwar iż-Żamma ta’ Annimali f’Żoos; 

 

P.L. 315 Avviż Legali Nru 254 tal-2026 – Regolamenti tal-2026 li jimplimentaw il-Mekkaniżmu 

ta’ Aġġustament tal-Karbonju fil-Fruntieri; 

P.L. 316 Avviż Legali Nru 256 tal-2026 – Regolamenti li jemendaw ir-Regolamenti dwar ir-

Riċiklaġġ tal-Kontenituri tax-Xorb, 2026; 

 

f’isem il-Ministru għall-Finanzi qiegħed fuq il-Mejda tal-Kamra: 

 

P.L. 317 Avviż Legali Nru 250 tal-2026 – Ordni tal-2026 li jemenda l-Ordni dwar Eżenzjoni 

mit-Taxxa fuq Donazzjonijiet ta’ Valuri Negozjabbli u Proprjetà Immobbli li Tintuża 

għan-Negozju; 

 

P.L. 318 Avviż Legali Nru 251 tal-2026 – Avviż ta’ Bidu fis-Seħħ li stabbilixxa t-22 ta’ Mejju 

2026 bħala d-data li fiha l-Ordni tal-2026 li jemenda l-Ordni dwar Eżenzjoni mill-Ħlas 

ta’ Taxxa Doppja fuq l-Income mar-Rumanija (A.L. 97 tal-2026) għandu jitqies li daħal 

fis-seħħ;  

 

P.L. 319 Avviż Legali Nru 252 tal-2026 – Trusts and Trustees Act (Register of Beneficial 

Owners) (Amendment) Regulations, 2026; 

 

P.L. 320 Rapport minn G D Advocates rigward Satabank p.l.c., li jkopri s-sitt xhur mill-1 ta’ 

Novembru 2025 sat-30 ta’ April 2026, magħmul skont l-artikolu 29(3)(a) tal-Att dwar 

il-Kummerċ Bankarju (Kap. 371);  

 

P.L. 321 The 2025 Report on the Workings of the Public Contracts Review Board (PCRB) 

f’erba’ volumi (Part I, Part II, Part III u Part IV) maħruġ skont ir-Regolament 94 tar-

Regolamenti dwar l-Akkwist Pubbliku datat 12 ta’ Ġunju 2026; u 

 

f’isem il-Ministru għall-Ġustizzja, ir-Riċerka u l-Innovazzjoni, qiegħed fuq il-Mejda tal-Kamra: 

 

P.L. 322 Avviż Legali Nru 235 tal-2026 – Regolamenti tal-2026 li jemendaw ir-Regolamenti 

dwar il-Protezzjoni tad-Data (Ipproċessar ta’ Data Personali minn Awtoritajiet 

Kompetenti għall-Finijiet tal-Prevenzjoni, l-Investigazzjoni, is-Sejbien jew il-

Prosekuzzjoni ta’ Reati Kriminali jew l-Eżekuzzjoni ta’ Pieni Kriminali); 

 

P.L. 323 Tabella li turi n-numru ta’ ġurijiet li saru matul l-aħħar 19-il sena, bi tweġiba 

għall-mistoqsija parlamentari 2598; 

 

P.L. 324 Tabella li turi l-għadd ta’ avukati li ġew impjegati fl-Uffiċċju tal-Avukat tal-Istat bejn 

l-2022 u t-3 ta’ Settembru 2026, bi tweġiba għall-mistoqsija parlamentari 2613. 

 

 

Il-Ministru għall-Ekonomija, it-Teknoloġija u Proġetti Strateġiċi, l-Onor. Silvio Schembri, qiegħed fuq 

il-Mejda tal-Kamra: 

 

P.L. 325 Avviż Legali Nru 236 tal-2026 – Corporate Sustainability Reporting (Amendments) 

Regulations, 2026; 

 

P.L. 326 Avviż Legali Nru 238 tal-2026 – Cyber Resilience Regulations, 2026;  

 

P.L. 327 Avviż Legali Nru 239 tal-2026 – Ordni tal-2026 li jemenda l-Iskeda li tinsab mal-Att 

li Jikkordina l-Ispezzjonijiet tal-Gvern; u 

f’isem il-Ministru għal Għawdex qiegħed fuq il Mejda tal Kamra: 

 

P.L. 328 Dokumentazzjoni u ċertifikazzjoni tas-sistema ta’ paviment sportiv tal-injam li 

tqiegħed fil-Main Hall tal-Gozo Indoor and Aquatic Pavillion (GISAP), bi tweġiba 

għall-mistoqsija parlamentari 2091. 

 

 

Il-Ministru għall-Mobbiltà Sostenibbli, l-Onor. Chris Bonett, qiegħed fuq il-Mejda tal-Kamra: 

 

P.L. 329 Avviż Legali Nru 242 tal-2026 – Regolamenti tal-2026 li jemendaw ir-Regolamenti 

dwar Sorveljar u Ħtieġa li jsiru Rapporti fit-Traffiku ta’ Bastimenti; 

 

P.L. 330 Avviż Legali Nru 243 tal-2026 – Regolamenti tal-2026 li jemendaw ir-Regolamenti 

dwar Bastimenti ta’ Tagħbijiet Perikolużi, Terminals u Faċilitajiet Marittimi u 

Bunkering; 

 

P.L. 331 Avviż Legali Nru 244 tal-2026 – Regolamenti tal-2026 li jemendaw ir-Regolamenti 

dwar is-Sigurtà fil-Portijiet;  

 

P.L. 332 Avviż Legali Nru 245 tal-2026 – Regolamenti tal-2026 li jemendaw ir-Regolamenti 

dwar FaċilitajietPortwali Fejn Jintlaqa’ u jkun Ikkunsinnat L-Iskartminn Bastimenti. 

 

P.L. 333 Dokument bl-isem Implementing the Vision marbut mal-istrateġija Malta in Motion, bi 

tweġiba għall-mistoqsija parlamentari 1879; u 

 

f’isem il-Ministru għall-Gvern Lokali u x-Xogħlijiet Pubbliċi qiegħed fuq il-Mejda tal-Kamra: 

 

P.L. 334 Lista ta’ kunċerti u attivitajiet simili li saru f’xi parti mill-Park Nazzjonali f’Ta’ Qali 

fil-perjodu bejn Mejju 2024 u Settembru 2026, bi tweġiba għall-mistoqsija 

parlamentari W528; u 

 

P.L. 335  Tliet pjanti relatati ma’ applikazzjoni għal xogħlijiet fil-Bajja tax-Xama’, San Pawl il-

Baħar maħruġa mill-Coastal and Storm Water Unit datati 2 ta’ Ġunju 2026, bi tweġiba 

għall-mistoqsija parlamentari 1793. 
 

 

Il-Ministru għall-Intern u s-Sigurtà, l-Onor. Glenn Bedingfield, qiegħed fuq il-Mejda tal-Kamra: 

 

P.L. 336 Avviż Legali Nru 240 tal-2026 – Regolamenti tal-2026 li jemendaw ir-Regolamenti 

dwar Drittijiet li jitħallsu fir-rigward ta’ Permessi għal Residenza u Liċenzji għal 

Impjieg; 

 

P.L. 337 Avviż Legali Nru 241 tal-2026 – Regolamenti tal-2026 tas-Sistema ta’ Dħul u Ħruġ 

(EES); 

 

P.L. 338 Avviż Legali Nru 246 tal-2026 – Regolamenti tal-2026 li jemendaw ir-Regolamenti 

dwar in-Nomini u l-Kondizzjonijiet tas-Servizz tal-Forza Regolari tal-Forzi Armati ta’ 

Malta; 

 

P.L. 339 Avviż Legali Nru 247 tal-2026 – Regolamenti tal-2026 li jemendaw ir-Raba’ Skeda li 

tinsab mal-Att dwar il-Pulizija; 

 

P.L. 340 Avviż Legali Nru 248 tal-2026 – Regolamenti tal-2026 li jemendaw ir-Regolamenti 

dwar il-Pensjonijiet tal-Protezzjoni Ċivili;  

P.L. 341 Avviż Legali Nru 249 tal-2026 – Regolamenti tal-2026 li jemendaw ir-Regolamenti 

dwar Pensjonijiet għal min jaħdem fil-Ħabs (Emenda Nru 2);  

 

P.L. 342 Avviż Legali Nru 255 tal-2026 – Regolamenti tal-2026 li jemendaw ir-Regolamenti 

dwar is-Sistema ta’ Informazzjoni ta’ Schengen (SIS); 

 

f’isem il-Ministru għall-Fondi Ewropej, id-Djalogu Soċjali u l-Protezzjoni tal-Konsumatur qiegħed fuq 

il-Mejda tal-Kamra: 

 

P.L. 343 Avviż Legali Nru 237 tal-2026 – Ordni tal-2026 li jemenda l-Iskeda li tinsab mal-Att 

dwar Azzjonijiet Rappreżentattivi tal-Konsumaturi;  

 

P.L. 344 Avviż Legali Nru 257 tal-2026 – Various Laws relating to Internal Market Emergency 

Procedures for Market Surveillance and Conformity Assessment (Amendment) 

Regulations, 2026; 

 

P.L. 345 Social Climate Plan (Article 6 (7)) kif approvat fid-29 ta’ Lulju 2026 mill-Kummissjoni 

Ewropea, bi tweġiba għall-mistoqsija parlamentari 2268; 

 

f’isem il-Ministru għall-Arti, il-Kultura u l-Wirt Nazzjonali qiegħed fuq il-Mejda tal-Kamra: 

 

P.L. 346 Screenshot ta’ avviż fil-Gazzetta tal-Gvern nru 21467 tal-11 ta’ Lulju 2025 li turi l-

kompożizzjoni tal-Valletta Cultural Agency (Avviż Nru 1063), bi tweġiba 

għall-mistoqsija parlamentari 2765; 

 

P.L. 347 Rapport Annwali tal-Kunsill Nazzjonali tal-Ktieb għas sena 2025; 

 

P.L. 348 Rapport Annwali u Stqarrijiet Finanzjarji tal-Arkivji Nazzjonali ta’ Malta għas-sena 

2025; 

 

P.L. 349 Rapport annwali ta’ Heritage Malta għas-sena 2025;  

 

P.L. 350 Rapport annwali u stqarrijiet finanzjarji konsolidati ta’ Heritage Malta għas-sena 2025 ; 

u 

 

f’isem il-Ministru għall-Ugwaljanza u d-Drittijiet Ċivili qiegħed fuq il-Mejda tal-Kamra: 

 

P.L. 351 Dokument bl-isem Gender Equality & Mainstreaming Strategy & Action Plan 2022-

2027, Annual Report 2025 u rapport bl-isem Gender Equality & Mainstreaming 

Strategy & Action Plan 2022-2027, bi tweġiba għall-mistoqsija parlamentari 603. 

 

 

KUMITATI PERMANENTI 

 

Id-Deputy Speaker informa lill-Kamra li skont paragrafu (4) tal-artikolu 120B tal-Ordnijiet Permanenti 

tal-Kamra, għal-laqgħa tal-Kumitat Permanenti dwar ix-Xogħol tal-Kamra li saret fit-28 ta’ Settembru 

2026, l-Onor. Michael Piccinino kien qed jissostitwixxi lill-Onor. Toni Bezzina; għal-laqgħa tal-

Kumitat Permanenti dwar l-Ambjent, it-Tibdil fil-Klima u l-Ippjanar tal-Iżvilupp li saret fit-28 ta’ 

Settembru 2026, l-Onor. Alex Muscat kien qed jissostitwixxi lill-Onor. Fleur Abela; għal-laqgħa tal-

Kumitat Permanenti dwar l-Affarijiet Barranin u Ewropej li se ssir fis-6 ta’ Ottubru, l-Onor. Julie Zahra 

u l-Onor. Beppe Galea se jkunu qed jissostitwixxu lill-Onor. Bernard Grech u l-Onor. Bernice Bonello; 

u għal-laqgħa tal-Kumitat Permanenti għall-Affarijiet ta’ Għawdex li se ssir nhar it-Tnejn 19 ta’ Ottubru 

2026 l-Onor. Norma Camilleri ser tkun qiegħda tissostitwixxi lill-Onor. Beppe Galea. 

PUNT IMQAJJEM MINN ONOR. MEMBRU TAL-KAMRA 

 

Il-Whip tal-Gvern, l-Onor. Naomi Cachia, talbet direzzjoni mis-Sedja dwar stqarrija maħruġa mill-

Partit Nazzjonalista wara l-laqgħa tal-Kumitat Permanenti dwar ix-Xogħol tal-Kamra li saret fit-28 ta’ 

Settembru 2026, u bil-permess qiegħdet fuq il-Mejda tal-Kamra:  

 

P.L. 352 Stqarrija maħruġa mill-Partit Nazzjonalista bl-isem Il-gvern jimblokka l-Parlament 

milli jiddiskuti l-Abbozz tal-Oppożizzjoni li kien jimplimenta r-rakkomandazzjonijiet 

tal-Inkjesta Pubblika ta’ Daphne Caruana Galizia, datata 28 ta’ Settembru 2026. 

 

STQARRIJA MINISTERJALI 

 

Il-Prim Ministru, l-Onor. Robert Abela, għamel stqarrija ministerjali dwar l-impenji tiegħu fi New York 

fl-isfond tal-81 Sessjoni tal-Assemblea Ġenerali tan-Nazzjonijiet Magħquda li ltaqgħet bejn il-21 u s-

26 ta’ Settembru 2026. 

 

Fid-diskussjoni ħadu sehem ukoll il-Kap tal-Oppożizzjoni l-Onor. Alex Borg, l-Onor. Beppe Fenech 

Adami, l-Onor. Anthony Agius Decelis u l-Onor. Beppe Galea. 

 

 

TALBA GĦAL RULING 

 

Il-Whip tal-Oppożizzjoni, l-Onor. Ivan Castillo, talab ruling tas-Sedja dwar kliem oġġezzjonabbli mill-

Prim Ministru fil-konfront tal-Kap tal-Oppożizzjoni. 

Id-Deputy Speaker informa lill-Kamra li kien ħa nota tat-talba u rriżerva li jingħata ruling fi stadju 

ulterjuri. 

 

 

MOZZJONIJIET 

 

ABBOZZ TA’ LIĠI DWAR EMISSJONIJIET TAL-METAN FIS-SETTUR UPSTREAM TAŻ-

ŻEJT U L-GASS (MIŻURI TA’ INFURZAR) – MOZZJONI 61 

 

Il-Ministru għall-Intern u s-Sigurtà, l-Onor. Glenn Bedingfield, f’isem il-Ministru għall-Finanzi, 

ippropona l-Ewwel Qari ta’ Abbozz ta’ Liġi dwar Emissjonijiet tal-Metan fis-Settur Upstream taż-Żejt 

u l-Gass (Miżuri ta’ Infurzar).  

 

L-Onor. Naomi Cachia ssekondat. 

 

Il-mozzjoni għaddiet nem. con. u l-Abbozz ta’ Liġi msejjaħ “Att tal-2026 dwar l-Emissjonijiet tal-

Metan fis-Settur Upstream taż-Żejt u l-Gass (Miżuri ta’ Infurzar)” inqara l-ewwel darba. 

 

 

ABBOZZ TA’ LIĠI LI JEMENDA L-ATT DWAR ISTITUZZJONIJIET FINANZJARJI – 

MOZZJONI 59 

 

Il-Ministru għall-Infrastruttura, l-Ippjanar u x-Xogħol, l-Onor. Jonathan Attard, f’isem il-Ministru 

għall-Finanzi, ippropona l-Ewwel Qari ta’ Abbozz ta’ Liġi li jemenda l-Att dwar Istituzzjonijiet 

Finanzjarji.  

 

L-Onor. Nigel Vella ssekonda. 

Il-mozzjoni għaddiet nem. con. u l-Abbozz ta’ Liġi msejjaħ “Att tal-2026 li jemenda l-Att dwar 

Istituzzjonijiet Finanzjarji, Kap. 376” inqara l-ewwel darba. 

 

 

ABBOZZ TA’ LIĠI LI JEMENDA LIĠIJIET VARJI LI GĦANDHOM X’JAQSMU MAS-

SERVIZZI FINANZJARJI – MOZZJONI 60 

 

Il-Ministru għall-Infrastruttura, l-Ippjanar u x-Xogħol, l-Onor. Jonathan Attard, f’isem il-Ministru 

għall-Finanzi, ippropona l-Ewwel Qari ta’ Abbozz ta’ Liġi li jemenda Liġijiet Varji li għandhom 

x’jaqsmu mas-Servizzi Finanzjarji.  

 

L-Onor. Fleur Abela ssekondat. 

 

Il-mozzjoni għaddiet nem. con. u l-Abbozz ta’ Liġi msejjaħ “Att tal-2026 li jemenda Liġijiet Varji li 

għandhom x’jaqmu mas-Servizzi Finanzjarji” nqara l-ewwel darba. 

 

 

MOZZJONI TA’ PROĊEDURA DWAR IL-ĦIDMA PARLAMENTARI - MOZZJONI 62 

  

Id-Deputat Prim Ministru u Ministru għas-Saħħa, l-Onor. Ian Borg, jipproponi li:  

 

Din il-Kamra:  

 

TQIS illi huwa meħtieġ li l-metodi tax-xogħol tagħha għandhom jiġu aġġornati sabiex il-proċess 

parlamentari jkun aktar effiċjenti u effettiv skont l-esiġenzi ta’ Parlament modern u taż-żminijiet tal-

lum;  

 

TINNOTA li fil-leġiżlaturi preċedenti kienet ilha tinħass il-ħtieġa li l-Ordnijiet Permanenti tal-Kamra 

jiġu aġġornati biex it-tmexxija tal-proċeduri tal-Kamra tkun aktar prattika u aktar diretta lejn ħidma 

effettiva;  

 

U GĦALHEKK TIRRIŻOLVI li minkejja kull dispożizzjoni oħra fl-Ordnijiet Permanenti tal-Kamra 

tad-Deputati, u/jew ta’ xi riżoluzzjoni oħra tagħha, matul din il-leġiżlatura u sax-xoljiment tagħha, 

għandhom japplikaw id-dispożizzjonijiet li ġejjin:  

 

TAQSIMA A 

Seduti 

 

i. Sakemm ma jingħatax avviż mod ieħor fil-mozzjoni tal-aġġornament u sakemm ma jkunx 

hemm mozzjoni proċedurali oħra, il-Kamra bħala regola ġenerali għandha tiltaqa’ fl-4.00 pm 

nhar ta’ Tnejn, Tlieta u Erbgħa f’kull ġimgħa, bil-ħin tal-mistoqsijiet ikun sal-4.30 pm u bil-

ħin tal-interruzzjoni tax-xogħol ikun fis-7.00 pm.  

 

ii. Illi b’avviż fil-mozzjoni tal-aġġornament seduta tista’ tissejjaħ f’kull jum tal-ġimgħa barra nhar 

ta’ Ħadd u fil-festi pubbliċi.   

 

iii. Illi fl-istess ġurnata tista’ tinżamm seduta kemm filgħodu, kemm wara nofsinhar, u kemm 

filgħaxija.   

 

Illi fil-każ ta’ seduta filgħodu din tibda fid-9.00 am bil-ħin tal-mistoqsijiet ikun sad-9.30 am u 

bil-ħin tal-interruzzjoni tax-xogħol ikun f’nofsinhar; fil-każ ta’ seduta wara nofsinhar din tibda 

fis-2.00 pm bil-ħin tal-mistoqsijiet ikun sas-2.30 pm u bil-ħin tal-interruzzjoni tax-xogħol ikun 

fil-5.00 pm; u fil-każ ta’ seduta filgħaxija din tibda fis-6.00 pm bil-ħin tal-mistoqsijiet ikun sas-

6.30 pm u bil-ħin tal-interruzzjoni tax-xogħol ikun fid-9.00 pm.  

F’każ ta’ iktar minn seduta waħda f’ġurnata, mistoqsijiet parlamentari jsiru f’seduta waħda li 

tkun se titlaqqa’ wara nofsinhar jew filgħaxija, sakemm il-Kamra ma taqbilx mod ieħor.  

iv. Illi meta l-Kamra tiltaqa’ nhar ta’ Ħamis, għandha tapplika l-alternanza bejn xogħol tal-Gvern 

u xogħol ta’ Membri Privati;  

 

Kemm il-Gvern kif ukoll il-Membri Privati għandhom il-jedd li jutilizzaw seduta waħda 

f’perjodu ta’ disgħin (90) ġurnata kull wieħed u jekk naħa waħda jew l-oħra ma tutilizzax din 

is-seduta tal-Ħamis fid-disgħin (90) ġurnata li jkun imissha, dan il-jedd jirriverti lura lejn il-

parti l-oħra; l-ewwel perjodu ta’ disgħin (90) ġurnata jibda jiddekorri mit-22 ta’ Ġunju 2026, 

b’dan illi l-ewwel perjodu jkun għal xogħol tal-gvern.  

 

Illi sabiex in-naħa l-waħda jew l-oħra tutilizza s-seduta tal-Ħamis fid-disgħin (90) ġurnata li 

jkun imissha, bla ħsara għall-Ordni Permanenti 22, min ikun imissu jutilizza s-seduta tal-Ħamis 

għandu jagħti avviż ta’ mill-inqas sebat ijiem lill-Iskrivan tal-Kamra:  

 

Fil-kalkolu tad-disgħin (90) ġurnata msemmija fil-paragrafu (iv) ta’ din it-Taqsima A- Seduti 

ta’ din il-mozzjoni, ma għandu jitqies ebda żmien li matulu l-Kamra tad-Deputati ma tkunx qed 

tiltaqa’ jew li matulu tkun aġġornata għal iktar minn sebat ijiem.  

 

Iżda wkoll li dik l-alternanza ma tapplikax għal matul il-ġranet mogħtija għal xogħol finanzjarju 

relatat mal-Estimi Ġenerali jew f’każ li l-ġurnata tal-Ħamis tiġi mogħtija biex tkun diskussa 

materja li tkun qamet b’mozzjoni għall-Aġġornament tal-Kamra fuq ħaġa definita ta’ 

importanza pubblika urġenti.  

 

TAQSIMA B 

Quorum 

 

i. Quorum tal-Kamra jkun magħmul minn ħmistax (15)-il Membru minbarra l-persuna li tkun 

tippresiedi s-seduta;  

 

ii. Iżda jekk f’xi seduta tal-Kamra xi Membru li jkun preżenti jiġbed l-attenzjoni tal-persuna li 

tkun qed tippresiedi s-seduta dwar in-nuqqas ta’ quorum, il-Kamra tiġi sospiża għal għoxrin 

(20) minuta, iżda jekk waqt dik is-sospensjoni jiġi verifikat li jkun hemm quorum, il-persuna li 

tkun qed tippresiedi l-Kamra għandha terġa’ tieħu postha u wara li taċċerta ruħha li jkun hemm 

quorum, minnufih tordna li s-seduta tkompli. F’dan il-każ, il-ħin li fih il-Kamra tkun sospiża 

għandu jiżdied mal-ħin tal-interruzzjoni tax-xogħol tas-seduta.  

 

iii. Iżda wkoll jekk il-persuna li tkun qed tippresiedi s-seduta tiżgura ruħha illi l-quorum tal-Kamra 

jkun għadu mhux preżenti wara s-sospensjoni ta’ għoxrin (20) minuta, il-Kamra għandha tiġi 

aġġornata mingħajr votazzjoni għas-seduta ta’ wara u l-ħin ta’ dak l-aġġornament kif ukoll l-

ismijiet tal-Membri preżenti għandhom jitniżżlu fil-minuti tal-proċeduri tal-Kamra.  

 

iv. Meta l-President ta’ Kumitat tal-Kamra kollha jirrapporta li, mingħajru, ma jkunx hemm 

ħmistax (15)-il Membru, l-Ispeaker għandu jerġa’ jieħu postu u, wara li jgħaddu għoxrin (20) 

minuta, għandu jgħodd il-Membri preżenti fil-Kamra, u   

 

(a) jekk ħmistax (15)-il membru, mhux magħdud l-Ispeaker, ma jkunux preżenti, għandu 

jaġġorna l-Kamra, mingħajr votazzjoni qabel, għall-ġurnata tas-seduta ta’ wara, u l-ħin ta’ dak 

l-aġġornament kif ukoll l-ismijiet tal-Membri preżenti għandhom jitniżżlu fil-minuti tal-

proċeduri tal-Kamra;   

 

(b) jekk sittax (16)-il Membru, mhux magħdud l-Ispeaker, ikunu preżenti l-Kamra terġa’ 

tirriżolvi ruħha f’Kumitat; u   

(c)  jekk ħmistax (15)-il Membru, mhux magħdud l-Ispeaker, ikunu preżenti, il-Kamra tista’ 

tkompli tagħmel xogħol ieħor;  

 

Iżda jekk waqt is-sospensjoni fuq imsemmija ta’ għoxrin (20) minuta, jiġi verifikat li jkun 

hemm quorum kif indikat fil-paragrafu (b) il-persuna li tkun qed tippresjedi l-Kamra għandha 

terġa’ tieħu postha u wara li taċċerta ruħha li jkun hemm il-quorum, minnufih tordna li l-Kamra 

terġa’ tirriżolvi ruħha f’kumitat.  

 

TAQSIMA C 

Votazzjonijiet 

 

i. Illi bla ħsara għad-dispożizzjonijiet tal-paragrafu (ii) ta’ din it-Taqsima C - Votazzjonijiet, kull 

votazzjoni b’division li tintalab ai termini tal-Ordni Permanenti 83, irrispettivament minn 

f’liema seduta tintalab, għandha tittieħed f’seduta maqbula bejn il-Gvern u l-Oppożizzjoni, 

b’dan iżda li fl-eventwalità li ma jintlaħaqx ftehim, ikun il-Kap tal-Kamra li jkollu d-

diskrezzjoni li jiddeċiedi f’liema  seduta għandha tittieħed tali votazzjoni, liema data ma tkunx 

aktar tard mill-ġurnata tal-Erbgha tal-ġimagħtejn ta’ wara li fiha tintalab votazzjoni b’division 

ai termini tal-Ordni Permanenti 83, b’obbligu illi javża l-Kamra sa mill-anqas erbat ijiem qabel, 

eskluż il-Ħdud u Festi Pubblici,  bid-data u l-ħin tas-seduta.   

 

F’każ li jkun hemm iktar minn votazzjoni waħda hekk posposta għall-ġurnata kif maqbula jew 

magħżula mill-Kap tal-Kamra, dawn jittieħdu fl-ordni kronoloġiku tagħhom ta’ meta ssejħu; 

b’dan illi mistoqsijiet konsegwenzjali għar-riżultat ta’ kull votazzjoni meħuda jkunu jistgħu 

jitqiegħdu għall-vot immedjatament wara mingħajr diskussjoni b’kull division li tista’ tintalab 

tittieħed ukoll immedjatament wara li tintalab mingħajr diskussjoni:   

 

Iżda d-dispożizzjonijiet ta’ dan il-paragrafu ma japplikawx għal meta division tissejjaħ fil-

kumitati permanenti kif maħtura bl-Ordni Permanenti 120A jew f’xi kumitat magħżul kif 

maħtur bl-Ordni Permanenti 121 jew f’xi kumitat parlamentari maħtur b’xi liġi oħra;  

 

ii. Illi meta division tintalab fuq xi klawsola ta’ abbozz ta’ liġi fi stadju ta’ Kumitat tal-Kamra 

kollha, u l-votazzjoni tiġi posposta skont id-dispożizzjonijiet tal-paragrafu preċedenti, min ikun 

qed jippresjedi l-Kumitat għandu jgħaddi minnufih għall-konsiderazzjoni tal-klawsola li jmiss 

u klawsoli sussegwenti tal-Abbozz, irrispettivament mill-posponiment tal-votazzjoni 

b’division;   

 

iii. Illi kull votazzjoni b’division li tiġi posposta skont id-dispożizzjonijiet tal-paragrafi preċedenti 

għandha tidher fl-ordni tal-ġurnata ta’ dik is-seduta meta tkun se tittieħed il-votazzjoni hekk 

posposta;   

 

Illi fil-mozzjoni tal-Aġġornament tas-seduta li tkun tiġi minnufih qabel dik maqbula jew 

magħżula għall-votazzjonijiet b’division mill-Kap tal-Kamra, jista’ jiġi pprovdut permezz ta’ 

avviż, illi dawn il-votazzjonijiet jittieħdu f’seduta differenti:   

 

Iżda dik is-seduta ma tkunx f’data iżjed tard mill-ġurnata tal-Erbgħa ta’ wara; u  

 

iv. Il-ħin li jittieħed għal dawn il-votazzjonijiet jiżdied mal-ħin tal-interruzzjoni tax-xogħol.  

  

TAQSIMA D 

Limiti ta’ żmien għad-diskorsi 

 

i. Ebda membru ma għandu jitkellem għal iżjed minn tletin (30) minuta f’ħin wieħed waqt 

diskussjoni fil-Kamra ħlief fuq mozzjoni diretta ta’ nuqqas ta’ fiduċja, meta membru jkun jista’ 

jitkellem għal siegħa:  

Iżda din ir-regola ma tgħoddx għal Ministru li jkun qed jagħmel id-Dikjarazzjoni Finanzjarja 

jew għall-Kap tal-Oppożizzjoni jew xi membru mqabbad minnu biex jitkellem l-ewwel wieħed 

bi tweġiba għal dik id-dikjarazzjoni;  

 

Iżda wkoll li din ir-regola ma tgħoddx għal membru li jressaq it-tieni qari ta’ abbozz ta’ liġi, 

jew għall-Prim Ministru jew għall-Kap tal-Oppożizzjoni jew xi membru mqabbad minnhom 

rispettivament biex jitkellem l-ewwel wieħed bi tweġiba għal dik il-mozzjoni, meta kull wieħed 

minnhom ikun jista’ jitkellem għal sittin (60) minuta;  

 

Iżda wkoll li d-diskors b’replika, meta dik ir-replika tkun permessa, ta’ membru li jkun ressaq 

mozzjoni ma għandux ikun ta’ iżjed minn tletin (30) minuta;  

 

Iżda wkoll illi bil-kunsens tal-Kamra li jiġi deċiż bla diskussjoni, membru jista’ jinstema’ għal 

perjodu ieħor ta’ mhux iżjed minn tletin (30) minuta.   

 

B’dan illi ebda ħaġa li hemm fid-dispożizzjonijiet ta’ qabel ma għandha tiftiehem li tissospendi 

xi ordnijiet permanenti tal-Kamra dwar l-għeluq jew l-irrilevanza jew ir-ripetizzjoni.  

 

TAQSIMA E 

Stqarrijiet Ministerjali 

 

Stqarrija Ministerjali tista’ ssir kemm mill-Prim Ministru, Ministru jew Segretarju Parlamentari. Il-

forma ta’ Stqarrija Ministerjali għandha tkun li min ikun qed jagħmel l-istqarrija ma jeħux aktar minn 

ħmistax (15)-il minuta liema diskors jista’ jkun ukoll disponibbli bil-miktub. Wara r-rimarki tal-bidu, 

jistgħu jsiru biss mistoqsijiet dwar is-suġġett tal-istqarrija ministerjali minn Membri Parlamentari li 

m’għandhomx kariga fl-Eżekuttiv. L-ewwel kelliem li jirrispondi għall-Istqarrija Ministerjali jkun jista’ 

jieħu l-massimu ta’ għaxar (10) minuti. Il-Membri ta’ wara jkollhom massimu ta’ tliet (3) minuti kull 

wieħed. Wara l-mistoqsijiet il-Membru li jkun għamel l-istqarrija u/jew xi Membru ieħor imqabbad 

minnu għandu jindirizza l-punti mqajma in konnessjoni mal-Istqarrija Ministerjali. 

 

L-Onor. Naomi Cachia ssekondat. 

 

 

FTEHIM TAL-KAMRA 

 

Il-Whip tal-Gvern, l-Onor. Naomi Cachia, informat lill-Kamra li skont ftehim milħuq, il-ħin tad-

diskussjoni fuq din il-Mozzjoni kellu jkun ta’ massimu ta’ nofs siegħa għal kull naħa tal-Kamra. 

 

Il-Whip tal-Oppożizzjoni, l-Onor. Ivan Castillo, ikkonferma dan il-ftehim. 

 

L-Onor. Ivan Castillo ressaq din l-emenda mmarkata “A”:  

 

Fit-Taqsima “A” – Seduti, fil-paragrafu (iv) tal-Mozzjoni ta’ Proċedura 62: 

 

il-kliem “disgħin (90) ġurnata”, kull fejn jinsabu, għandhom jitħassru u minflokhom jidħlu l-kliem 

“ħamsa u erbgħin (45) ġurnata”. 

 

L-Onor. Alex Perici Calascione ssekonda. 

 

Fid-diskussjoni ħadu sehem l-Onor. Ivan Castillo u l-Onor. Naomi Cachia. 

 

L-Emenda “A” m’għaddietx. 

 

Il-mozzjoni għaddiet. 

ORDNIJIET TAL-ĠURNATA 

 

L-Iskrivan tal-Kamra qrat l-Ordnijiet tal-Ġurnata. 

 

1. ABBOZZ TA' LIĠI LI JEMENDA L-ATT DWAR L-INTRAPRIŻA SOĊJALI – ABBOZZ 

NRU 8 

 

Il-Ministru għall-Ekonomija, it-Teknoloġija u Proġetti Strateġiċi, l-Onor. Silvio Schembri, ippropona 

t-Tieni Qari tal-Abbozz ta’ Liġi msejjaħ “Att sabiex jemenda l-Att dwar l-Intrapriża Soċjali, Kap. 630”. 

 

L-Onor. Naomi Cachia ssekondat. 

 

Fid-diskussjoni ħa sehem l-Onor. Silvio Schembri. 

 

Fis-6.54 p.m. id-diskussjoni kienet interrotta u baqgħet aġġornata. 

 

Il-Kamra qablet li l-ħin tal-interruzzjoni tax-xogħol ikun dak il-ħin u li jitressaq l-aġġornament. 

 

 

AĠĠORNAMENT 

 

Fis-6.55 p.m. il-Ministru għall-Ekonomija, it-Teknoloġija u Proġetti Strateġiċi, l-Onor. Silvio 

Schembri, ippropona l-aġġornament tal-Kamra għal nhar it-Tlieta, 6 ta’ Ottubru 2026 fl-4.00 p.m. b’din 

l-aġenda: 

 

Ordnijiet tal-Ġurnata 

 

Abbozz ta’ Liġi li jemenda Liġijiet Varji relatati  mal-Punt ta’ Aċċess  

Uniku Ewropew (ESAP)        Tieni Qari  

 

Abbozz ta’ Liġi li jemenda l-Att dwar l-Intrapriża Soċjali   Tieni Qari (Kont.) 

 

Abbozz ta’ Liġi li jemenda l-Att dwar il-Kumpaniji    Tieni Qari  

 

Abbozz ta’ Liġi li jemenda l-Att dwar l-Uffiċċju  

Nazzjonali għall-Iskrinjar tal-investiment Dirett Barrani     Tieni Qari 

----------------- 

Abbozz ta’ Liġi li jemenda l-Att dwar l-Armi     Kumitat Permanenti 

 

Il-ħin tal-aġġornament ittieħed min-naħa tal-Gvern, mill-Onor. Ramona Attard u l-Onor. Francesca 

Zarb. 

 

Fis-7.27 p.m. id-Deputy Speaker avża li l-Kamra ġiet aġġornata għal nhar it-Tlieta, 6 ta’ Ottubru 2026 

fl-4.00 p.m. kif komunikat mill-Ministru għall-Ekonomija, it-Teknoloġija u Proġetti Strateġiċi. 

 

 

 

 

 ELEANOR SCERRI 

 SKRIVAN TAL-KAMRA 

 

KONFERMATI  

 

ONOR.  BERNARD GRECH 

DEPUTY SPEAKER 


